
UUM ONLINE: Pelbagai cabaran tidak menghalang Muzium Pengurusan Universiti Utara Malaysia (UUM)
merangkul tempat ketiga pada Bengkel, Pameran dan Pertandingan Muzium Digital anjuran Universiti
Malaya, baru-baru ini.

Pengarah Muzium Pengurusan, Mohd Fairus Abd Majid berkata, kekangan kemudahan dan kemahiran tidak
menjejaskan semangat staf untuk mempamerkan aksi terbaik sehingga berjaya mencapai kejayaan tersebut.

Menurutnya, Muzium Pengurusan UUM akan terus berinovasi meneroka teknologi digital dalam usaha untuk
menyesuaikan kaedah menyebar bahan dan artifak pameran selaras kepesatan teknologi semasa.

Katanya, kejayaan ini sedikit sebanyak menyuntik semangat warga muzium untuk terus berusaha lebih keras
pada masa akan datang dan berusaha untuk tangani cabaran yang dihadapi.

"Untuk pertandingan ini, kita perlu memiliki kemahiran dalam menggunakan platform MUDI dan menghasilkan
objek 3D walaupun tidak mempunyai kelengkapan mencukupi dan mengikut standard dalam penyediaan
objek 3D seperti kamera, pencahayaan, studio dan komputer yang boleh menyokong proses pembelajaran
mesin.

"Ditambah pula staf kurang mahir, namun kita tetap belajar dan berusaha bersungguh-sungguh untuk
memberikan yang terbaik. Tidak sangka usaha yang dilakukan ini meskipun berdepan dengan pelbagai
cabaran telah menghasilkan kejayaan besar," katanya.

Unit Penyelidikan yang diketuai oleh Noorfauziati Mat Yatim dan Unit Konservasi, Pameran dan Repositori
yang diketuai lznan Kasim telah diberi tanggungjawab menyelaras bahan dan artifak serta menyediakan
platform web Muzium Digital (MUDI), seterusnya membuat pembentangan kepada panel pada 15 April lalu.

Kejayaan Muzium Pengurusan UUM itu membolehkan UUM membawa pulang hadiah tunai RM500 dan sijil
penyertaan. Johan dimenangi Muzium Seni Asia Universiti Malaya dan tempat kedua oleh Perbadanan Adat
Melayu dan Warisan Negeri Selangor.

Sepanjang bengkel berlangsung, peserta didedahkan tentang kaedah membangunkan laman web muzium
dengan menggunakan platform web Muzium Digital (MUDI).

Program ini melibatkan pemindahan ilmu (latihan) dalam pembinaan/penggunaan laman sesawang untuk
proses pendigitalan artifak muzium, aplikasi algoritma pembelajaran mesin untuk pengecaman artifak dan
proses fotogrametri menukar gambar 2D kepada 3D.

Penganjuran Bengkel, Pameran dan Pertandingan Muzium Digital itu bertujuan mendedahkan pegawai
muzium kepada teknologi Pembelajaran Mesin dan Fotogometri yang boleh meningkatkan nilai tambah
muzium digital serta mempamerkan secara maya beberapa koleksi muzium yang terlibat di dalam bengkel
bagi meningkatkan keterlihatan muzium di peringkatan nasional dan antarabangsa.

Disclaimer: This e-mail (including any attachments) may contain confidential information. If you are not the intended
recipient, you are hereby notified that any review, distribution, printing, copying or use of this e-mail is strictly
prohibited. If you have received this e-mail in error, please notify the sender or Universiti Utara Malaysia (UUM)
immediately and delete the original message. Opinions, conclusions and other information in this e-mail that do not
relate to the official business of UUM and/or its group of companies shall be understood as neither given nor endorsed

by UUM and UUM accepts no responsibility for the same. All liability arising from or in connection with computer
viruses and/or corrupted e-mails is excluded to the fullest extent permitted by law.



